
BO’LAJAK ZAMONAVIY TEXNOLOGIYA FANI O‘QITUVCHISINING
KASBIY MAHORATINI RIVOJLANTIRISH

Xolmatov Pardaboy Qorabekovich
Toshkent igtisodiyot va pedagogika insituti dotsenti,

Toshkent sh., O zbekiston,

Yurtimizning ertangi kuni bugun voyaga yetayotgan talim tarbiya olayotgan
avlod taqdiri bilan uzviy bog‘ligdir. Respublikamiz ta’lim tizimini rivojlantirishga
davlat siyosati darajasida ¢’tibor qaratilib yoshlarni  jahon andozalariga mos
sharoitlarda bilim olishini, jismoniy va ma’naviy jihatdan etuk insonlar bo‘lib
ulg‘ayishini ta’minlash, qobiliyat hamda iqtidorini, intellektual salohiyatini yuzaga
chiqarish borasida juda zarur ishlar amalga oshirildi.

Uzluksiz ta’lim tizimini amalga oshirish jarayonida yosh avlodni
ko‘ngildagidek o°qitish va tarbiyalash haqida gap borar ekan, bunday g‘oyat
murakkab va ko‘p qirrali vazifani fagat yuksak malaka va pedagogik mahoratga
ega bo‘lgan o‘qituvchilar bilangina amalga oshirish mumkin. Shunday ekan,
o‘qituvchilik - katta san’atdir. Bu san’atga u yoki bu pedagog osongina, o‘z-
o‘zidan erisha olmaydi. Shuning uchun, o*qituvchilik kasbiga, ya’ni sog‘lom avlod
uchun chinakam murabbiy bo‘lishga havasi, ishtiyoqi zo‘r, zamon talablarini tez va
chuqur tushunadigan, o‘zining ilmiy, ijtimoiy-siyosiy saviyasi, pedagogik
mahoratini izchillik bilan amalga oshirib boruvchi insonlargina erisha oladilar.

Shuning uchun zamonaviy texnologiya fani o‘qituvchining shaxsiy va
kasbiy fazilatlariga nimalar kiradi hamda ularning o‘xshashlik tomonini tahlil
etamiz:

Zamonaviy texnologiya fani o‘qituvchining shaxsiy fazilatlariga
shirinsuhanlik, bolalarni sevish, rahimdillik.insonparvarlik , axloqiy barkamollik,

ya'ni saxovatpeshalik, mehribonlik, talabchanlik, ma’naviy poklik, qanoatlilik,

rostgo‘ylik, sadoqatlilik, pokizalik, ziyraklik, andishalilik, vazminlik, sabr-
bardoshlilik, muloyimlik va boshqalar kiradi .

Zamonaviy texnologiya fani o‘qituvchining kasbiy fazilatlari deganda esa,
0°z sohasining puxta bilimdoni bo‘lish, tashkilotchilik xunar sirlarini sodda usulda
o‘rgata olish, yuqori hayotiy tajribaga ega bo‘lish, yosh mutaxassislarga o‘rnak
bo‘lish, nutq madaniyati chiroyli, shaxsiy namuna bo‘la olishlik adolatli
vaboshgalar. Zamonaviy texnologiya fani o‘qituvchining pedagogik mahoratiga:

1. Bilimi va aqlining yuksak ko‘rsatkichi bu — uning madaniyatli ekanidir.

2. Zamonaviy texnologiya fani ‘qituvchi oz fanini chuqur bilishi.

3. Pedagogik va psixologik bilimining puxtaligi va undan dars jarayonida
to‘liq foydalana olishi.

4. O*quv tarbiyaviy jarayonga oid talablarga rioya qilishi.

5. Kasbga oid bilimlarni boshqa fanlar bilan bog‘lay olishi.

6. Axborot- kommunikatsion texnologiyalarni bilishi va ulardan unumli
foydalana olishi zarur deb tariff bersa ,oladi..

Zamonaviy texnologiya fani ‘qituvchi pedagogik mahorat o‘qituvchining
pedagogik faoliyati davomida yuzaga keladi va takomillashib boradi.

Zamonaviy texnologiya fani ‘gituvchi o‘z  faniga ongli yondashishi,
metodik bilimlarni samarali qo‘llay olishi, yuksak pedagogik tafakkurga ega
bo‘lishi bilan birga pedagogik mahorat - doimiy ravishda pedagogik bilimlarni
oshirib borish, o‘tmish qadriyatlari hamda zamonaviy axborot texnologiyalaridan
xabardor bo‘lish, ilg‘or xorijiy davlatlar o*qituvchilarining o‘qitish metodikalarini
nazariy va amaliy jihatdan o‘rganish jarayonida tarkib topadi. Shunday ekan har
bir pedagog 0z burch va mas’uliyatlarini bilishlari kerak bo‘ladi.

Zamonavily o‘qgituvchidan quyidagi burch va mas’uliyat talab qilinadi:

1. O*qgituvchi, eng avvalo, mas’uliyatni xis etuvchi tarbiyachi, tajribali notiq,

madaniyat va ma’rifat targ‘ibotchisidir.

2. O‘qgituvchi tabiatan o‘quvchilarni seva olishi, 0z mehri, xis-tuyg‘ularini
har lahzada o‘quvchilar ichki dunyosi bilan bog‘lay olishi, ularning mehri,
hurmatiga sazovor bo‘lishi kerak.

3. O‘qituvchi jamiyat ijtimoiy hayotida ro‘y berayotgan o‘zgarishlar, olib
borilayotgan ijtimoiy-igtisodiy islohotlar mohiyatini chuqur anglab etishi va ularga
xolisona baho berib, bu borada o‘quvchilarga to*g‘ri, asosli ma’lumotlarni doimiy
bera olishi lozim.

4. Zamonaviy o‘qituvchidan ilm-fan  yutuglari, texnika va
texnologiyalardagi yangiliklardan xabardor bo‘lib borishi kerak.

5. Ofqituvchi o°z mutaxassisligi bo‘yicha chuqur va puxta bilimga ega
bo‘lishi, barcha fanlar integratsiyasini o‘zlashtirib borishi, bunda oz ustida
tinimsiz ilmiy izlanishlar olib borishi lozim.

6. O‘qituvchi pedagogika va psixologiya fanlari asoslarini puxta bilishi,
o‘quvchilarning yosh va psixologik xususiyatlarini inobatga olgan holda ta’lim-
tarbiya faoliyatini tashkil etishi kerak.

7. O‘qituvchi kasbiy pedagogik faoliyatida ta’lim va tarbiyaning eng
samarali zamonaviy shakl, metod va vositalaridan unumli foydalana olish
imkoniyatiga ega bo‘lishi lozim.

8. O*qituvchi 1jodkor, ta’lim-tarbiyaviy faoliyat tashabbuskori va yosh avlod
kelajagi uchun javobgar shaxsdir.

9. O‘qituvchi kasbiy faoliyati jarayonida yuksak darajadagi pedagogik
mahorat, kommunikativ layoqat, pedagogik texnika (nutq, yuz, qo’l-oyoq va gavda
harakatlari, mimika, pantomimika, takt) qoidalarini chuqur o°zlashtirib borishi
shart.

10. O*qituvchi nutq madaniyatiga ega bo‘lishi zarur, uning nutqi quyidagi
xususiyatlarni o‘zida aks ettirishi kerak: turli sheva so‘zlardan holi bo‘lib, faqat
adabiy tilda ifoda etilishi; o‘qituvchining nutqi sodda, ravon va tushunarli bo‘lishi;

xikmatli so‘zlar, ibora va maqollar, matallar hamda ko‘chirma gaplardan o‘rinli

foydalana olishi lozim. Jargon (muayyan kasb yoki soha mutaxassisliklariga xos
so‘zlar), varvarizm (muayyan millat tilida bayon etilayotgan nutqda o‘zga
millatlarga xos so‘zlarning noo‘rin qo‘llanilishi), wvulgarizm (haqorat qilish,
so'kishda qo‘llaniladigan so‘zlar) hamda konselyarizm (o‘rni bo‘lmagan
vaziyatlarda rasmiy so‘zlardan foydalanish) kabi norasmiy so‘zlardan xoli bo‘lishi.

11. O*qituvchining kiyinish madaniyati o‘ziga xos bo‘lishi, ya’ni sodda,
ozoda, bejirim kiyinishi, ta’lim-tarbiya jarayonida o‘quvchining digqgatini tez jalb
etuvchi turli xil bezaklar (oltin, kumush taginchoglar)dan foydalanmasligi, fasl,
yosh, gavda tuzilishi, yuz qiyofasi, xatto, soch rangi va turmagiga muvofiq
ravishda kiyinishi talab etiladi.

12. O‘qituvchi ta’lim muassasasida sinf jamoasining asosiy tashkilotchisi va
ta’lim sohasida olib borilayotgan isloxotlarning eng faol ishtirokchisidir.

13. O*qituvchi pedagogik muloqot jarayonining faol ishtirokchisi ekanligini
unutmasligi shart. Shuning uchun kasbiy faoliyatida pedagogik mahoratning bir
qator sifatlarini uzluksiz tarkib toptirib borishi zarur.

14. O‘gituvchi, eng avvalo, mulohazali, bosiq, har qanday pedagogik
vaziyatni to‘g‘ri baholay oladigan hamda mustagqil ravishda mavjud ziddiyatlarni
bartaraf etishning uddasidan chiqa olishi kerak.

Xulosa qilib aytganda zamonavly texnologiya fani ‘qituvchilar
unutmasliklari kerakki, o‘quvchi, ota-onalar hamda hamkasblari bilan mulogot
jarayonida fikrining aniq va teran bayon etilishiga ahamiyat qaratishlari maqgsadga
muvofiqdir. Ular bilan munosabat jarayonida so‘zni salbiy xolatlar haqidagi
dalillarni keltirishdan boshlamasligi, aksincha, o‘quvchilarning (yoki hamkasbi,
ota-onalar) muvaffaqiyatlarini e’tirof etishlari, ularni yanada boyitishga ishonch
bildirishi bilan mulogotni tashkil qilishi lozim. Muloqgot jarayonida o‘gituvchining
so‘zlaridan suhbatdoshiga nisbatan hayrixohlik, samimiylik, do‘stona munosabat,

yaxshi kayfiyat sezilib turishi zarur . Keyingi maqolalarimizda siz bilan zamonaviy

texnologiya fani o‘qituvchilar pedagogik mahorat va ulardan foydalanish yo‘llari

haqida batafsil fikrlar yuritamiz.

